
Annotatsiya. Iqlim o‘zgarishi bilan Buxoro vohasidagi qishloq xo‘jalik ekin yerlarini sho‘rlanishi 

jadallashishi kuzatilmoqda, bu qishloq xo‘jalikga mo‘ljallangan yerlardan samarali foydalanishda 

ba’zi muammolarni keltirib chiqarmoqda, shu munosabat bilan ushbu ekin yerlardan samarali 

foydalanishda yangi noananaviy o‘simlik Amarant katta ahamiyatga ega. U shifabash, doni 

qimmatli un beradi, poyasi chorva uchun to‘yimli oziqa hisoblanadi. 

Kalit so‘zlar. Amarant, iqlim, sho‘rlangan, don, chorva, samarali, noananaviy, shifobaxsh 

Абстрактный. В связи с изменением климата засоление сельскохозяйственных земель в 

Бухарском оазисе ускоряется, что создает определенные проблемы в эффективном 

использовании сельскохозяйственных земель. В этой связи большое значение в эффективном 

использовании этих земель имеет новое нетрадиционное растение – амарант. Он 

лекарственный, его зерно дает ценную муку, а стебли являются питательным кормом для 

скота. 

Ключевые слова. Амарант, климат, соленость, зерно, скот, продуктивный, нетрадиционный, 

лекарственный 

Abstract. With climate change, salinization of agricultural lands in the Bukhara oasis is 

accelerating, which creates some problems in the effective use of agricultural lands, in this regard, 

a new non-traditional plant Amaranth is of great importance in the effective use of these lands. It is 

medicinal, its grain yields valuable flour, and its stalk is a nutritious feed for livestock. 

Keywords. Amaranth, climate, saline, grain, livestock, effective, non-traditional, medicinal 

 

 Amarant o‘simligi - Amaranthus oilasiga mansub bo‘lib, bu oila oltmishdan ortiq turlarni o‘z ichiga 

oladi. Vatani Janubiy Amerikada uni 8000 yildan beri urug‘ uchun yetishtirilib kelinadi.   U dunyo 

miqyosida juda ko‘p maqsadlarda ekiladi. U dorivor o‘simlik bo‘lib ko‘kat sifatida- yosh barglari 

terib olinib istemol qilinadi, choy sifatida  yosh barglari, mug‘jalari terib olinib quritib damlab 

ichiladi. Donidan un olinib non yopib istemol qilinadi. Bundan tashqari manzarali ekin sifatida ham 

ko‘cha, hovlilarni dizayni uchun ekiladi [1]. 

 Amarant o‘simligi tuproqqa talabchan emas, u har xil tuproqlarda o‘sishi mumkin, bundan tashqari 

u issiqga, qurg‘oqchiliga chidamli bo‘lib suv tanqis yerlardan undan samarali foydalanish mumkin.  

  Amarant Janubiy Amerikadan Shimoliy Amerikaga, Hindistonga va u yerdan Osiyo mamlakatlari 

bo‘ylab dunyoga keng tarqalgan.      Hozir Hindiston va Xitoyda amarantning juda ko‘p xillari 

mavjud bo‘lib, bu o‘lkalar amarantning ikkilamchi vatani hisoblanadi. Bu mamlakatlarda amarant 

o‘simligidan mahalliy tabobatda, milliy taomlarda va sanoatda keng foydalaniladi. Amarant 

o‘simligi MDH davlatlarida XX asrning 30-50 yillarida asosan Ukraina va Shimoliy Kavkazda 

yem-xashak ekini sifatida muvaffaqiyatli yetishtirilgan. O‘zbekistonda esa mustaqillikni dastlabki  

1992 yillarida O‘zMUda tajriba sifatida olib kelib ekish boshlangan. Shu kunlarda dorivor 

o‘simliklarni ko‘paytirish va undan tibbiyotda foydalanishga hukumatimiz e’tibori yuqori bo‘lib, 

bu ro‘yxatga amarant o‘simligini kiritish mumkin. Asr o‘simligi deb tan olingan bu giyox 

tabiatdagi  noyob shifobaxsh o‘simliklar sarasiga kirib, u inson organizmini sog‘lamlashtiruvchi, 

himoyalovchi xususiyatlarga egadir [2]. 

Amarantning eng qimmatli va shifobaxsh qismi – bu uning urug‘idir. So‘nggi yillarda 

o‘tkazilgan tadqiqotlarning ko‘rsatishicha, amarant doni oqsil, aminokislotalar, vitaminlar, makro 

va mikroelementlar, biologik aktiv moddalar, lipidlarning sifat tarkibi bo‘yicha asosiy an’anaviy 

oziq-ovqat ekinlaridan ustun turadi. Uni  100 gramm  urug‘i 370 kaloriyaga ega bo‘lib, tarkibida 7 

gramm lipidlar, 4 mg natriy, 508 mg kaliy, 65 mg uglevodlar, 1,7 mg shakar, 14 mg oqsil, 159 mg 

kalsiy, 4,2 mg vitamin S, 7,6 mg temir, 248 mg magniy, 0,6 mg vitamin V6, va boshqa vitaminlar 

uchraydi. Amarant moyi tarkibida xolesterin yo‘q. Amarant urug‘idan quyidagi qator kasalliklarni 

jumladan: - nafas olish a’zolari kasalliklari (bronxit, laringit, plevrit, pnevmoniya); - endokrin 

korreksiya (kamqonlik, avitaminoz, semizlik, qandli diabet, zob); - suyak va qon-tomir kasalliklari 

(osteoxondroz, artroz, artritlar); - onkologik kasalliklar; - yosh bolali ayollarda ko‘krak sutini 

ko‘paytirishda, uyqusizlik va boshqa jinsiy kasalliklarni davolashda foydalaniladi.  Amarant urug‘i 

juda mayda bo‘lib, 1000 dona urug‘ining og‘irligi 0,7 grammni tashkil etadi. Urug‘ining rangi oq, 

qaymoq rangli, jigarrang, kulrang va qora rang bo‘lishi mumkin (rasm-1). 

 
Rasm-1. BuxDU da yetishtirilgan amarant o‘simligini urug‘i-doni. (F.Jumaev) 

Amarantni kimyoviy tarkibi tahlil etilganda inson sog‘ligi-salomatligi uchun juda zarur 

bo‘lgan mikro va makro elementlar, vitaminlar borligi aniqlangan. Doni qimmatbaho bo‘lib- unda 

A, B, S, D, E vitaminlar, to‘yinmagan uglevodlar, lizin aminokislotasi, karatanoidlar, pektin, 60%-

kraxmal va ko‘p miqdorda makro- va mikroelementlar bor.  

Amarant o‘simligi donini unidan qandolatchilikda keng foydalaniladi u to‘yimli va tami 

xushtam. Kalsiy, kaliy va Temir moddasi ko‘p bo‘lib unini temir bilan boyitish shart emas. 100 mg 

tarkibida 370 kkaloriya energiya bor.  Amarant o‘simligida biologik faol moddalar juda ko‘p unda 

– Oleyik, Linoleik va Linolenik moddalari modda almashinuvida faol ishtirok etadi. Qonni kislorod 

bilan yaxshi ta’minlaydi xolisterinni parchalaydi. Amarant o‘simligidan olingan moy juda 

shifobaxsh bo‘lib akula jigarida uchraydigan – Skvalen moddasi bor bu inson immunitetini 

mustahkamlaydi.  

Amarant o‘simligi chorvachilik uchun katta ahamiyatga ega u 450-600 sentner ko‘k massa 

silos beradi. Makkajo‘xoriga nisbatan proteni oqsili  1,7 baravar ko‘pbo‘lib ikki baravar to‘yimli 

hisoblanadi. 

Amarant tuproq 12+15 isiganda 1-2 sm chuqurlikda 0.5-1 kg me’yorda ekiladi. Mineral 

o‘g‘itlar azot 100-150 kg/ga, fosfor 70-90 kg/ga va kaliy 60 kg/ga beriladi. Yon va o‘q ildizi bo‘lib 

7 metrgacha boradi shu uchun ko‘pi bilan vegetatsiya davrida 1.5-2 ming metr kub suv unga yetarli. 

Amarant o‘simligi don hosildorligi 20-25 sentner bo‘lib bozor narxida auksionda - 1 kg 

amarant doni 84000 so‘mni tashkil etadi. Bu o‘rtacha bir gektardan 2 tonna don olinganda- 168 

million so‘mni tashkil etadi. Shuning uchun amaran juda serdaromad va foydali o‘simlik 

hisoblanadi.  

 

Foydalanilgan adabiyotlar. 

1.Jumaev F.H.- Donli ekinlardan amarant o‘simligini ekin yerlaridan samarali foydalanishdagi 

ahamiyati.// “Sholi va dukkakli don ekinlarini yetishtirishning zamonaviy usullari hamda 

resurstejovchi texnologiyalardan foydalanishning istiqbollari” mavzusidagi Xalqaro ilmiy-amaliy 

anjuman maqolalar to‘plami Toshkent – 2023. 389-392 

2. Jumaev F.H. - Sho‘r yuvishdagi suvni namidan foydalanib asosiy qishloq xo‘jalik ekinlaridan 

yuqori hosil olishning ilmiy asosi. Monografiya. Durdona nashryoti. Buxoro-23.112 bet   

